
Sarangahunakritam Krishnanarayana Stotram

ஸாரங்க³ஹூணக்ரு’தம் க்ரு’ஷ்ணநாராயணஸ்தோத்ரம்

லோமஶாத்³யோ மந்த்ரவர: ப்ராப்தோऽஶ்வபட்டதீர்தி²நா ।
தேந புரா ச தம் மந்த்ரம் ஜஜாப ஹூணப⁴க்தராட் ॥ 24॥
“ௐ நம:ஶ்ரீக்ரு’ஷ்ணநாராயணாய ஸ்வாமிநே ஸ்வாஹா” ।
அஷ்டோத்தரஶதவாரம் ஜப்த்வா நேமேऽம்ப³ரே ஹரிம் ॥ 25॥
அநாதி³ஶ்ரீக்ரு’ஷ்ணநாராயண விஷ்ணோ ஜக³த்³கு³ரோ ।
பா³லக்ரு’ஷ்ண ஹரேக்ரு’ஷ்ண ரக்ஷ ரக்ஷய மாமிஹ ॥ 26॥
ஶரணாக³தஸந்த்ராத: பாஹி ஸிம்ஹாபத³ஸ்த்விஹ ।
அரண்யே த்வாம் விநா க்ரு’ஷ்ண ரக்ஷகோऽந்யோ ந வித்³யதே ॥ 27॥
ஹரேக்ரு’ஷ்ண பா³லக்ரு’ஷ்ண ஶீக்⁴ரமாயாஹி ரக்ஷ ந: ।
அந்த⁴காரே வர்த⁴மாநே ம்ரு’த்யுர்ந:ஸ்யாந்ந ஸம்ஶய:॥ 28॥
ப⁴க்தோऽஸ்மி சேத்தவ க்ரு’ஷ்ணநராயண ப்ரரக்ஷய ।
ப்ராணிநாம் ஜாயதே ம்ரு’த்யு: க்வாபி நைவாऽத்ர ஸம்ஶய:॥ 29॥
கிந்து க்ரு’ஷ்ண ப்ரஸஹ்யாऽத்ர தே³ஹாநாம் நக²பே⁴த³நை: ।
மஹிஷீணாம் த்வகாலேऽத்ர ம்ரு’த்யுர்யோக்³யோ ந மே மத:॥ 30॥
யாஸாம் து³க்³த⁴ம் ஹி ப⁴க³வந் பீயதே ப்ரத்யஹம் த்வயா ।
ப்ராதர்வை பூஜநே க்ரு’ஷ்ண நைவேத்³யே தி³வஸே நிஶி ॥ 31॥
யத்³க்⁴ரு’தேந ப்ரதீ³பம் தே காரயாமி நிஶாமுகே² ।
தாஸாம் த்வம் ரக்ஷணம் சேந்ந கரோஷி நிர்த³யோ நு கிம் ॥ 32॥
யாஸாம் ஸுமது⁴ரம் சாபி பிச்ச²லம் த³தி⁴ சோத்தமம் ।
ஆஸ்வாத³யஸி க்ரு’ஷ்ண த்வம் கத²ம் நைவ ப்ரரக்ஷஸி ॥ 33॥
ஶீக்⁴ரமாயாஹி ரக்ஷார்த²ம் நோ சேத்³ப⁴க்தஸ்தவாऽஸ்மி ய: ।
ஸ ஏவ ப்ரத²மம் ப்ராணாँஸ்த்யக்ஷ்யாமி பஶுஹேதவே ॥ 34॥
ஆஶ்ரிதாநாம் ரக்ஷணம் வை கார்யம் ப்ராக்ஸ்வாமிநா ஸதா³ ।

ஸ்வாமிநாஶே ததோ நாஶ:ஸ்வாமிதோ³ஷாய நேஷ்யதே ॥ 35॥
இமா மஹிஷ்யோ மாம் க்ரு’ஷ்ண வீக்ஷந்தி ரக்ஷகம் ப்ரதி ।
மயி க்ரு’ஷ்ண ஹ்ரு’த³யே த்வம் ஸ்தி²த:ஸந் கிந்ந பஶ்யஸி ॥ 36॥
பஶ்ய பஶ்ய ஹரே க்ரு’ஷ்ண மஹாபத்பதிதா இமா: ।
ப⁴க்ஷகோ ப⁴க்ஷக ஏவ மாஸ்து சாஸ்த்வபி ரக்ஷக:॥ 37॥
இத்யுக்த்வாऽஶ்ரூணி லக்ஷ்மி ஸம்முமோச ப⁴க்தராண்மம ।
ஸாரங்க³ஹூணோ தீ³ர்க⁴ம் வை ஶ்வாஸம் முமோச நிஸ்ப்ரு’ஹ:॥ 38॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

209-அத்⁴யாயாந்தர்க³தம் ஸாரங்க³ஹூணக்ரு’தம் க்ரு’ஷ்ணநாராயணஸ்தோத்ரம்
ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 209/24-38॥

